
4  

LYRICS

2.

Facimmo, pe n'esempio,

Ch''a Borsa se ne scenne...

Essa ave voglia 'e scennere

Sta fresca: i' mo m'arrenno!

La Borsa oscilla rapida

Il se appena tocca!

Manco p''a capa!... subbeto

Acchiappo 'a pippa mmocca!.

Giuoco al bigliardo e vincere

La stecca non mi fa?

Io nun me perdo d'animo

E torno a carrecà.

Sulo accussì, crediteme,

S'appaga 'a fantasia!

Vulisseve scummettere

Si dico na buscìa?

E dice: «Doppo tavola

«Fa male na fumata!»

Falso! me sento n'Ercole

Doppo na carrecata!

Puh puh puh (manda il fumo)

Uh, quanto me piace de fummà!

Ah, ah, ah

(cacciando il fumo dalla bocca)

Ah, comm'è bello carrecà!

 

3

E' un vizio ereditario

Che tengo da piccino:

Papà fummava 'a radeca,

Mammà poi col bocchino.

Papà faceva 'o miedeco...

Doppo na mmerecata

Curreva dinto 'e furia

A farse na pippata.

E me diceva: «Siénteme:

«Rafè, te dico siénteme,

«Tutto nel mondo illudeci

«A fòra 'e na fumata».

Nce aggio pigliato sfizio

Che fino 'a nnammurata

A carrecà sollecita:

Vedite? Aggi''a mparà.

'A sera è p'abbitudine,

Vacante o chiena 'a trippa

Io m'appapagno subbeto

C''o dito dint''a pippa!

Puh puh puh (manda il fumo)

Uh, quanto me piace de fummà!

Ah, ah, ah

(cacciando il fumo dalla bocca)

Ah, comm'è bello carrecà!

Revision and digitizing by Sergio De Liso - CC BY-SA


